
 

 

1. Am beth mae’r adroddiad yn sôn? 

Trefniadau derbyn i Ysgolion Cymunedol ac Ysgolion Gwirfoddol a Reolir yn Sir 

Ddinbych, ar gyfer blwyddyn academaidd 2022/2023.  

2. Beth yw'r rheswm dros lunio’r adroddiad hwn? 

Mae angen penderfynu ar drefniadau derbyn i Ysgolion Cymunedol ac Ysgolion 

Gwirfoddol a Reolir yn Sir Ddinbych, ar gyfer blwyddyn academaidd 2022/23.  

3. Beth yw’r Argymhellion? 

Penderfynu ar y trefniadau Derbyniadau Ysgolion canlynol fel y dangosir yn yr 
atodiadau isod:  
 
 [Atodiad 1] Polisi Derbyn i Ysgolion Sir Ddinbych ar gyfer Blwyddyn Academaidd 
2022/2023  
 [Atodiad 2] Niferoedd Derbyn i Ysgolion Sir Ddinbych o fis Medi 2022 
 [Atodiad 3] Asesiad o’r Effaith ar Les 

4. Manylion yr Adroddiad 

Mae'n ofynnol i'r holl Awdurdodau Derbyn yng Nghymru bennu eu trefniadau 
derbyn i ysgolion yn eu hardal.  Yr Awdurdod Lleol yw'r Awdurdod Derbyn ar gyfer 
yr holl Ysgolion Cymunedol a Gwirfoddol a Reolir yn Sir Ddinbych.  Mae hyn yn cael 
ei bennu ar sail flynyddol, ac mae’n rhaid ei gwblhau erbyn 15 Ebrill yn y flwyddyn 
benderfynu. Y flwyddyn benderfynu yw’r flwyddyn academaidd sy'n dechrau 2 
flynedd cyn y flwyddyn academaidd y bydd y disgybl yn cael ei dderbyn i'r ysgol 
newydd.   

Adroddiad i’r: Cynghorydd Huw Hilditch-Roberts, Aelod Arweiniol Addysg 

Dyddiad yr adroddiad Mawrth 2021  

Swyddog Arweiniol  Pennaeth Addysg - Geraint Davies  

Awdur yr Adroddiad: Rheolwr Cynllunio ac Adnoddau (Cymorth Addysg) – Ian 

Mae’r flwyddyn benderfynu yn dechrau ar 1 Medi 2020 ar gyfer trefniadau derbyn 
sy’n ymwneud â blwyddyn academaidd 2022-2023. 

Ar gyfer derbyniadau ym mis Medi 2022, mae’n rhaid penderfynu ar y trefniadau 
erbyn 15 Ebrill 2021.  

Yn dilyn yr ymgynghoriad statudol roedd un cywiriad niferoedd derbyn a godwyd 
oherwydd gwall. Mae hyn bellach wedi ei gywiro yn y ddogfen derfynol yn Atodiad 2 - 
Niferoedd Derbyn Ysgolion Sir Ddinbych.   

Mae'r holl drefniadau derbyn yn debyg iawn i'r rhai yn y flwyddyn flaenorol heb unrhyw 
newid sylweddol.  

5. Sut mae’r penderfyniad yn cyfrannu at y Blaenoriaethau Corfforaethol? 

Bydd y weithdrefn derbyniadau yn helpu i sicrhau’r flaenoriaeth ‘Mae pobl ifanc eisiau 

byw a gweithio yn Sir Ddinbych, ac yn meddu ar y sgiliau i wneud hynny’.   Mae’r 

weithdrefn derbyniadau yn hanfodol er mwyn sicrhau ein bod yn derbyn disgyblion i'r 

nifer cywir o leoedd ysgolion ac yn y lleoliad cywir.  

6. Faint fydd hyn yn ei gostio a sut y bydd yn effeithio ar wasanaethau eraill? 

Does dim costau ychwanegol yn sgil y trefniadau hyn.  

7. Beth yw prif gasgliadau’r Asesiad o’r Effaith ar Les? 
Gellir lawrlwytho’r adroddiad Asesiad o Effaith ar Les cyflawn o’r wefan, ac mae 
wedi’i gynnwys fel atodiad i'r adroddiad hwn. Nodwch fod y broses Dderbyniadau yn 
cael ei rheoli gan fframwaith deddfwriaethol Llywodraeth Cymru.  
 



 
 

8. Datganiad y Prif Swyddog Cyllid  
 
Mae Trefniadau Derbyniadau Ysgol yn nodi'r fframwaith ar gyfer neilltuo llefydd 
blwyddyn academaidd 2022-23 mewn modd teg, cyfreithlon a fforddiadwy yn unol â 
dymuniadau rhieni.  Mae Cyllidebau Ysgol Unigol ar gyfer pob blwyddyn yn cael eu 
cyfrifo yn defnyddio fformiwla a gytunir gyda'r ysgol. Mae’r fformiwla hon yn sicrhau 
bod pob ysgol yn derbyn cyllideb briodol ar gyfer nifer y disgyblion sy’n mynychu’r 
ysgol.  
 

9. Pa risgiau sydd ac a oes unrhyw beth y gallwn ei wneud i'w lleihau? 
 

Os na chytunir ag argymhellion yr adroddiad hwn, mae’r Awdurdod mewn perygl o 

dorri Rheoliad 4 Rheoliadau Addysg (Penderfynu ar Drefniadau Derbyn) (Cymru) 

2006, o fewn Adran 89 Deddf Safonau a Fframwaith Ysgolion 1998.  

10. Pŵer i wneud y Penderfyniad 

Yn unol â phwerau sydd wedi'u dirprwyo i ddeiliad portffolio’r Cabinet fel y nodir yn 

Atodiad 2(b) yn Adran 13 yng Nghyfansoddiad y Cyngor. 

 


